
BESTELAKO XEDAPENAK
HEZKUNTZA SAILA

485
3/2023 DEKRETUA, urtarrilaren 17koa, zeinaren bidez seigarrenez aldatzen baita Euskal Autono-

mia Erkidegoko ikastetxeetan hezkuntza-premia bereziak dituzten ikasleei laguntzeko irakasle 
ez diren langile lan-kontratudunen lanpostuen zerrenda onartzen duen dekretua.

Uztailaren 4ko 186/2017 Dekretuaren bidez (2017ko uztailaren 11ko Euskal Herriko Agintari-
tzaren Aldizkaria, 131. zenbakia), onartu egin zen Euskal Autonomia Erkidegoko ikastetxeetan 
hezkuntza-premia bereziak dituzten ikasleei laguntzeko irakasle ez diren langile lan-kontratu-
dunen lanpostuen zerrenda. Dekretu hori zuzendu egin zen, lanpostuen zerrenda osatzen duen 
eranskina osorik berriro argitaratuta, 2017ko abuztuaren 29ko Euskal Herriko Agintaritzaren Aldiz-
kariaren 164. zenbakian.

Ondoren, honako dekretu hauek aldatu zuten uztailaren 4ko 186/2017 Dekretu hori: 34/2018 
Dekretua, martxoaren 6koa; 61/2018 Dekretua, apirilaren 24koa, 49/2020 Dekretua, martxoa-
ren 31koa, 128/2021 Dekretua, apirilaren 20koa, eta 47/2022 Dekretua, apirilaren 12koa. Horiek 
guztiek aldatzen dute Euskal Autonomia Erkidegoko ikastetxeetan hezkuntza-premia bereziak 
dituzten ikasleei laguntzeko irakasle ez diren langile lan-kontratudunen lanpostuen zerrenda onar-
tzen duen dekretua.

Administrazioko barne-egiturak antolatzeko baliabideak dira lanpostuen zerrendak. Beraz, 
indarrean dauden prozeduren arabera izapidetu ondoren, aldeko ebazpena jaso duten aldaketak 
lanpostuen zerrendetan sartu behar dira aldi-aldian, Euskal Funtzio Publikoari buruzko uztailaren 
6ko 6/1989 Legearen 18. artikuluan agindutakoa betetzeko xedez.

2018ko apirilaren 13an, Administrazioak akordio bat sinatu zuen sindikatuekin, eta, horren ara-
bera, Hezkuntza Sailak konpromisoa hartu zuen, ordezkaritza sindikalarekin negoziatu ondoren, 
estrukturaltzat har zitezkeen lanpostuak lanpostu-zerrendetan sartzeko urtero.

2022ko maiatzaren 30eko Mahai Negoziatzailean, lanpostuen zerrendan 487 lanpostu berri sar-
tzea negoziatu zen, lanpostu horiek estrukturaltzat jo baitziren. Horren ostean, Euskal Autonomia 
Erkidegoko 2023. urteko aurrekontu orokorrak onartzen dituen abenduaren 23ko 15/2022 Legeak 
onartu ditu 487 lanpostu berri horiek, eta Pertsonalaren Eranskinean sartuta daude.

Horietatik laurehun eta berrogeita hamar plaza hezkuntza laguntzako espezialisten kategoriari 
dagozkio, bost fisioterapeuten kategoriari, bost lanerako terapeuten kategoriari, hiru transkriptore 
eta materialaren egokitzaileen kategoriari eta hamabost zeinu-hizkuntzako interpreteen kategoriari.

Azkenik, eta Haurrak eta Nerabeak Indarkeriatik Osorik Babesteko ekainaren 4ko 8/2021 Lege 
Organikoaren 57.1 artikulua betez, hezkuntza-premia bereziak dituzten ikasleei laguntzeko ira-
kasle ez diren langile lan-kontratudunen lanpostuen zerrendan sartutako lanpostu sortu berriak 
betetzeko, jadanik sortuta daudenak bezala, ezinbestekoa izango da epai irmo baten bidez zigor-
tua ez izatea sexu-askatasunaren eta -ukigabetasunaren aurkako eta gizakien salerosketaren 
inguruko edozein delitu egiteagatik, Zigor Kodearen azaroaren 23ko 10/1995 Lege Organikoaren 
VIII. eta VII. bis tituluetan tipifikatuta daudenak, hurrenez hurren. Horretarako, Sexu Delitugileen 
Erregistro Zentralaren ziurtagiri negatiboa eskatzen da.

Horren ondorioz, Hezkuntzako sailburuaren proposamenez, eta Gobernu Kontseiluak 2023ko 
urtarrilaren 17an egindako bilkuran proposamena aztertu eta onartu ondoren, honako hau

XEDATZEN DUT:

Lehenengo artikulua.– Euskal Autonomia Erkidegoko ikastetxeetan hezkuntza-premia bereziak 
dituzten ikasleei laguntzeko irakasle ez diren langile lan-kontratudunen lanpostuen zerrendan 
–uztailaren 4ko 186/2017 Dekretuaren bidez onartutakoa– egindako aldaketak onartzea, 487 lan-
postu berri sortzeari dagokionez. Aldaketok dekretu honen eranskinean jasota daude.

Bigarren artikulua.– Eranskinean ageri diren lanpostuak betetzeko araubidea lekualdatze-lehia-
keta da.

AZKEN XEDAPENETAKO LEHENENGOA

Dekretu honek amaiera ematen dio administrazio-bideari, eta, beronen aurka, aukerako berraz-
tertzeko errekurtsoa aurkez dakioke Gobernu Kontseiluari, hilabeteko epean, dekretua argitaratu 
eta hurrengo egunetik aurrera; edo, bestela, administrazioarekiko auzi-errekurtsoa aurkez daiteke 
Euskal Autonomia Erkidegoko Justizia Auzitegi Nagusiko Administrazioarekiko Auzien Salan, bi 
hileko epean, dekretua argitaratu eta hurrengo egunetik aurrera.

AZKEN XEDAPENETAKO BIGARRENA

Dekretu honek Euskal Herriko Agintaritzaren Aldizkarian argitaratu eta hurrengo egunetik 
aurrera izango ditu ondorioak.

Vitoria-Gasteizen, 2023ko urtarrilaren 17an.

Lehendakaria,
IÑIGO URKULLU RENTERIA.

Hezkuntzako sailburua,
JOKIN BILDARRATZ SORRON.

LANPOSTUAREN IZENARI DAGOZKION GAKOEN AZALPENA / DESCRIPCIÓN DE LAS CLAVES CORRESPONDIENTES DENOMINACIÓN DE PUESTO 

 
Aplikatu beharreko lan hitzarmenean jasotako  kategoria  

lanpostuari dagokiona  zehazten da
Indica la categoría correspondiente al puesto de trabajo de entre las  contenidas en 
el Convenio de Aplicación. 

 

DOTAZIO ZENBAKIARI DAGOZKION GAKOEN AZALPENA / DESCRIPCIÓN DE LAS CLAVES CORRESPONDIENTES A NÚMERO DE LA DOTACIÓN 

 
Lanpostu normalizatu bati dagozkion plaza kopuruaren  araberako  

zenbakitze korrelatiboa. 
Numeración correlativa al número de plazas que corresponden  a un puesto 
normalizado. 

 
AKADEMI TITULUEN AZALPENA / DESCRIPCIÓN DE LAS TITULACIONES ACADEMICAS 

 
422400 Gizarteratzeko goi mailako teknikaria edo baliokidea Técnico Superior en Integración Social o equivalente

422200
Haur Hezkuntzako goi mailako teknikaria edo baliokidea 

Técnico Superior en Educación Infantil o equivalente

251731
Terapia okupazional gradua edo baliokidea 

Grado en Terapia Ocupacional o equivalente 

422700 
Komunikazio-bitartekotzako goi mailako teknikaria edo 
baliokidea Técnico/a Superior en Mediación Comunicativa o equivalente 

412504
Zeinu-mintzairaren interpretazioko goi-mailako teknikaria

Técnico/a Superior en Interpretación de la Lengua de Signos  

 520100 Administrazio kudeaketako teknikaria edo baliokidea 
Técnico/a en Gestión Administrativa o equivalente

 420100 
Administrazio eta finantzen goi mailako teknikaria edo baliokidea

Técnico/a Superior en Administración y finanzas o equivalente 

 
 

HIZKUNTZA ESKAKIZUNARI DAGOZKION GAKOEN AZALPENA / DESCRIPCIÓN DE LAS CLAVES CORRESPONDIENTES A PERFIL LINGÜÍSTICO 
 

Zenbakiak esleitutako hizkuntza eskakizuna adierazten du.  El dígito expresa el perfil lingüístico asignado. 
 

DERRIGORTASUN DATARI DAGOZKION GAKOEN AZALPENA / DESCRIPCIÓN DE LAS CLAVES CORRESPONDIENTES A FECHA DE PRECEPTIVIDAD 

 

Zenbakitan, derrigortasun data (hilabetea eta eguna) adierazten da.  Se expresa en dígito el mes y año en que queda fijada la 

   fecha de preceptividad. 

 
 

EZAGUPEN BEREZITUEI DAGOKIEN AZALPENA / DESCRIPCIÓN DE LAS CLAVES CORRESPONDIENTES A CONOCIMIENTOS ESPECÍFICOS 

 
 

807 ZIURTAGIRI NEGATIBOA, HAURRAK ETA NERABEAK OSORIK BABESTEKO 
EKAINAREN 4KO 8/2021 LEGE ORGANIKOAREN 57.1 ARTIKULUAREN 
ARABERA 

CERTIFICADO NEGATIVO DE ACUERDO AL ARTÍCULO 57.1  DE 
LA LEY ORGÁNICA 8/2021, DE 4 DE JUNIO, DE PROTECCIÓN
INTEGRAL  A LA INFANCIA Y A LA ADOLESCENCIA 

 
JARDUTEKO MODUARI DAGOZKION GAKOEN AZALPENA / DESCRIPCIÓN DE LAS CLAVES CORRESPONDIENTES A RÉGIMEN DE DEDICACIÓN 

 

Jarduteko modua osoa edo murriztua duten lanpostuetan dedikazio hori 
dagokion ehunekoaz adierazten da. 

En los puestos con dedicación completa o reducida, ésta se expresa 
con el porcentaje correspondiente.  

